
“Sa mill-bidu tal-mandat tiegħi, għamiltha ċara li rrid Ewropa soċjali. Ħadna 
passi inizjali importanti biex dan niksbuh. Din is-sena se tkun kruċjali. Wara 
l-konsultazzjoni pubblika ġenerali, wasal iż-żmien li jitwaqqaf il-Pilastru 
Ewropew tad-Drittijiet Soċjali. Is-Summit Soċjali fl-Iżvezja se jgħinna 
nwasslu l-momentum u npoġġu prijoritajiet soċjali fejn imisshom ikunu: fuq 
quddiem tal-aġenda tal-Ewropa.”

Il-President tal-Kummissjoni Ewropea Jean-Claude Juncker, it-23 ta’ Jannar 2017

Id-dimensjoni soċjali tal-proġett Ewropew tmur lura għat-Trattati ta’ Ruma tal-1957 li diġà kienu jinkludu dispożizzjoni 
li tiggarantixxi pagi ugwali għal xogħol ugwali għan-nisa u l-irġiel. L-isfond tad-dispożizzjonijiet soċjali tat-Trattat 
kienu ekonomċii fil-parti l-kbira tagħhom: biex jintlaħqu l-ħtiġijiet kummerċjali kien kruċjali li jkun hemm aktar movi-
ment tal-ħaddiema, u fir-rigward tal-ugwaljanza bejn is-sessi, Franza riedet telimina d-distorsjonijiet possibbli fil-
kompetizzjoni minħabba li kienet adottat dispożizzjonijiet dwar pagi ugwali għan-nisa u l-irġiel ħafna qabel u beżgħet 
li x-xogħol irħis tan-nisa fil-Ġermanja jpoġġi n-negozji u l-ekonomija ta’ Franza fi żvantaġġ.

L-Ewropa hija d-dar tal-aktar soċjetajiet ugwali fid-dinja

L-Ewropa diġà għandha l-aktar sistemi avvanzati tal-Istat soċjali tad-dinja madwar id-dinja. Madankollu, jeħtieġ 
li s-sistemi ta’ ħarsien soċjali jiġu modernizzati b’mod sinifikanti biex jibqgħu affordabbli u biex jibqgħu aġġornati 
ma’ realtajiet demografiċi u ta’ bilanċ bejn ix-xogħol u l-ħajja privata.

Id-Dikjarazzjoni ta’ Ruma: 

“Ewropa soċjali: Unjoni li, ibbażata fuq it-tkabbir sostenibbli, tippromwovi l-progress ekonomiku u soċjali kif ukoll 
il-koeżjoni u l-konverġenza, filwaqt li tappoġġa l-integrità tas-suq intern; (…) Unjoni li tippromwovi l-ugwaljanza 
bejn in-nisa u l-irġiel kif ukoll drittijiet u opportunitajiet ugwali għal kulħadd; Unjoni li tiġġieled kontra l-qgħad, id-
diskriminazzjoni, l-esklużjoni soċjali u l-faqar; Unjoni fejn iż-żgħażagħ jirċievu l-aqwa edukazzjoni u taħriġ u jistgħu 
jistudjaw u jsibu impjiegi madwar il-kontinent”

Nota: Din il-grafika turi d-distribuzzjoni tal-introjtu bejn l-individwi bl-użu tal-koeffiċjenti Gini fejn 0 jirrappreżenta ugwaljanza perfetta.  
Sors: OECD, l-aħħar dejta disponibbli

EWROPA SOĊJALI

IT-TRIQ MINN RUMA

Ta’ spiss kien hemm diskrepanza bejn dak li jistennew in-nies u dak li l-Ewropa tista’ twettaq rigward Ewropa soċjali. 
Pereżempu, fil-ġlieda kontra l-qgħad fost iż-żgħażagħ, l-inizjattivi tal-UE bħall-Garanzija għaż-Żgħażagħ għenu lil 
9 miljun persuna jsibu opportunitajiet, iżda għadhom qatra fl-oċean fil-ġlieda kontinentali kontra l-qgħad fost iż-
żgħażagħ. Il-Fond Soċjali Ewropew huwa effettiv ħafna iżda jirrappreżenta biss 0.3% ta’ dak li l-Ewropej jonfqu fis-
servizzi soċjali.

Għaldaqstant wasal iż-żmien li nħarsu lejn kif l-Ewropa tista’ twassal għal Unjoni li “tippromwovi l-progress ekonomiku u 
soċjali kif ukoll il-koeżjoni u l-konverġenza”, kif mitlub mill-mexxejja fid-Dikjarazzjoni ta’ Ruma tal-25 ta’ Marzu 2017.

Mill-proposti tagħna biex tiġi xprunata l-garanzija għaż-żgħażagħ, għal regoli ġodda u ġusti għall-istazzjonar ta’ 
ħaddiema u l-koordinazzjoni tas-sistemi ta’ sigurtà soċjali, għall-modernizzazzjoni tal-leġiżlazzjoni tas-saħħa u 
sigurtà, il-Kummissjoni Ewropea aġixxiet b’mod riżolut biex iġġib id-dimensjoni soċjali lura lejn il-qalba tal-ħidma 
tal-Ewropa. F’April, il-Kummissjoni se tippreżenta l-proposti tagħha dwar Pilastru Ewropew tad-Drittijiet Soċjali li 
se jistabbilixxu għadd ta’ prinċipji essenzjali li jappoġġjaw swieq tax-xogħol ġusti u li jaħdmu sew u sistemi ta’ 
protezzjoni soċjali fiż-żona tal-euro. 

Fil-White Paper dwar il-Ġejjieni tal-Ewropa tal-Kummissjoni ġew eżaminati diversi xenarji dwar kif id-
dimensjoni soċjali tal-Ewropa tista’ titmexxa ‘l quddiem u tiġi eżaminata. Pereżempju:
•	 “ Dawk li jridu aktar, jagħmlu aktar” (Xenarju 3): Grupp ta’ pajjiżi jistgħu jagħżlu li jaħdmu flimkien biex jaqblu 

dwar drittijiet tax-xogħol u ħarsien soċjali li kull ma jmur dejjem isiru aktar simili.
•	 “Isir anqas b’aktar effiċjenza” (Xenarju 4): L-Istati Membri jistgħu jagħżlu li jtejbu l-kooperazzjoni f’oqsma 

oħrajn għajr il-politika soċjali, jiġifieri s-salarji u l-livelli tal-leġiżlazzjoni soċjali se jibqgħu jvarjaw b’mod 
sinifikanti	 madwar l-Ewropa.

Id-dokument ta’ riflessjoni tal-Kummissjoni Ewropea dwar id-dimensjoni soċjali tal-Ewropa

L-ISFIDA

April

Novembru

DATI IMPORTANTI

Is-26 ta’ April
Il-Kummissjoni Ewropea tippreżenta proposti dwar Il-Pilastru Ewropew tad-Drittijiet Soċjali, ak-
kumpanjati minn inizjattivi dwar l-aċċess għall-ħarsien soċjali, ir-reviżjoni tad-Direttiva dwar 
id-Dikjarazzjoni bil-Miktub, l-implimentazzjoni tad-Direttiva dwar il-Ħinijiet tax-Xogħol u l-isfidi 
tal-bilanċ bejn il-ħajja u x-xogħol li jaffaċċjaw il-familji li jaħdmu

Is-17 ta’Novembru
Is-Summit Soċjali, Gothenburg, l-Iżvezja

 

 

Il-Garanzija għaż-Żgħażagħ hija impenn politiku meħud mill-Istati Membri f’April 2013 biex kull persuna taħt 
l-età ta’ 25 sena tingħata offerta ta’ impjieg ta’ kwalità tajba, edukazzjoni kontinwa, apprendistat jew post ta’ 
taħriġ fi żmien erba’ xhur minn meta ssir qiegħda jew tħalli l-edukazzjoni formali. 

Il-Garanzija, imnedija mill-Kummissjoni, għenet biex tnaqqas il-qgħad fost iż-żgħażagħ

 IT-TWETTIQ TAL-GARANZIJA GĦAŻ-ŻGĦAŻAGĦ

900,000 
żagħżugħ inqas  
barra mill-edukazzjoni, 
impjieg jew taħriġ 
(NEETs) mill-2013  
since 2013

1.4 miljun  
żagħżugħ inqas  
qiegħda fl-UE mill-2013

9 miljun żagħżugħ   
aċċetta offerta ta’ impjieg, 
edukazzjoni, post ta’ taħriġ jew 
apprendistat

14-il miljun 
żagħżugħ  
irreġistrat registered

